
BOUSTEAD PLANTATIONS, UUM SUSUN KERJASAMA STRATEGIK

UUM ONLINE: Delegasi Boustead Plantations Berhad telah mengadakan lawatan ke Universiti Utara Malaysia (UUM) bagi meneroka
peluang kerjasama strategik dalam bidang penyelidikan, inovasi, pembangunan pelajar dan khidmat kepada masyarakat.

Delegasi Boustead Plantations Berhad diketuai oleh Ketua Komunikasi Strategik, Dato’ Najmuddin Abdullah bersama Pegawai Perhubungan
Khas Kerajaan, Muhammad Izuan Faiz Abdul Rahman serta dua pegawai Boustead Plantations Berhad.

Kedatangan delegasi disambut Pengarah Pusat Kerjasama Universiti-Industri (CUIC), Prof. Dr. Chandrakantan Subramaniam dan Timbalan
CUIC, Prof. Madya Dr. Normalisa Md Isa.

Dr. Chandrakantan berkata, kunjungan tersebut merangkumi sesi perbincangan berkaitan kerjasama strategik, pembangunan dan kebajikan
pelajar asnaf serta cadangan projek zakat, selain memberi tumpuan kepada potensi kerjasama dalam bidang penyelidikan dan inovasi.

Antara cadangan projek yang dibentangkan termasuklah Pertanian Tepat dan Internet Benda (loT) serta pembangunan aplikasi mudah alih
Zon Pembangunan Ekonomi Ummah (ZPEU) Lembaga Zakat Negeri Kedah (LZNK).

Program ini turut disusuli dengan lawatan ke tapak projek penyelidikan di Yan bagi memberi pendedahan kepada delegasi Boustead
Plantations Berhad mengenai projek dan potensi kerjasama yang boleh dibangunkan bersama UUM.

Kunjungan ini tentunya dapat memperkukuh hubungan strategik antara UUM dan Boustead Plantations Berhad serta membuka ruang
kepada pelaksanaan kerjasama yang memberi manfaat kepada universiti, industri dan masyarakat.

